
A lignea scutella, ex qua . . . comedere assueverat , et
cristallinus cyathus , ex quo idem Pater in mensa. . .
comitis Rolandi aliquando bibit ; habitus insuper et
cilicii ejusdem pars . . . et cingulum praememorati
comitis Rolandi, quo aliquando beatus pater Fran-
ciscus praecinctus fuit, et iste comes ab ilium do¬
lore liberatus extitit .

Epilogus . 406 Sufficiat has e sanctissimi Viri reliquiis re¬
censuisse , quarum etiam alias alibi data opportuni¬
tate commemoravi ; neque ulla ratione dubitare queo,
quin etiam multis aliis in locis ejus generis reliquias
illius serventur ; sed operosius esset in omnes inqui¬
rere , earumque recensio plus taedii, quam utilitatis
lectoribus crearet . Unum scire velim , an in Gallia
hactenus supersit ejusdem Sancti cervical , quod paucis
annis post illius obitum illuc delatum ac peculiari in
veneratione habitum fuisse , Thomas Celanensis , pri¬
mus ipsius biographus , synchronus ac socius , in Vita
edita num . 120 testatum reliquit . Verba illius coro¬
nidis loco lubet hic repetere . Quanta . . . in solaFran -
cia Franciscus miracula patrat ! Ubi ad deosculan¬
dum et adorandum capitale ( id est,pulvinar capitis)
quo Sanctus in infirmitate fuerat usus , Francorum
rex et regina et universi magnates occurrunt : ubi
sapientes orbis et litteratissimi viri , quorum copiam
super omnem terram Parisius maximam ex more

g producit , Franciseum , virum idiotam et verse sim¬
plicitatis totiusque sinceritatis amicum , humiliter
et devotissime venerantur , admirantur et colunt.
Ita inter annos 1226 et 1250 , quo tempore S . Lu -
dovicusIS rex cum matre sua , regina vidua Blanca ,
Francorum regnum Christianis aeque ac regiis vir¬
tutibus illustrabat .

ANALECTORUM
PARS Y .

De S . Francisci Opusculis .

CAPUT I .

Opuscula , quse in libro i recensentur .

Opuscula ca p ' 27 ; g 9 _ teste Waddingo mox laudando , sequen¬
tem catalogum Opusculorum S . Francisci exhibet .
Multa , inquit, scripsit , ex quibus potest perpendi
zelus et fervor ejus de animarum salute . Quorum¬
dam hic mentionem faciam .

Scripsit primam Regulam, quam Innocentius
sine Bulla confirmavit, quae incipit : Haec est vita .

r Secundam Regulam, quam amisit Frater Elias .
Tertiam , quam habemus , per Honorium confir¬

matam , quae incipit : Regula et vita .
Edidit etiam Regulam Sororibus sanctae Clarae ,

Regulae Fratrum Minorum conformem, quae inci¬
pit : In nomine Domini,

Item Regulam Fratribus et Sororibus de Poeni¬
tentia , seu Tertii Ordinis , quae incipit : Si qui vo¬
luerint .

Item prope mortem condidit Testamentum, hu¬
militatis et paupertatis Fratribus relinquens prae¬
dia . Incipit : Dominus dedit .

Item libellum, qui intitulatur : Sacrae Admoni¬
tiones B . patris nostri Francisci , qui incipit : Dixit

Dominus : Ego sum vitis .
a Mariano 2 Item Opusculum , sive Epistolam commonito -

Fiorentino riam et exhortatoriam omnibus fidelibus . Incipit :
recensita , CuM gIM SEKV US .

Item aliam Epistolam missam fratri Petro Cata -
neo , suo vicario.

Item aliam Epistolam admonitoriam ac omnes
clericos.

Item quoddam devotum Officium in honorem
Domininostri Jesu Christi, quod secundum solem-
nitates variabat .

Item quoddam scriptum de virtutibus , quibus
decorata fuit B . Virgo Maria , et debet esse anima
sancta : Regina sapientia.

Octobris Tomus II .

Item quoddam scriptum de spirituali laetitia , et AUCTORE
accidia, et ejus remedio, quod incipit : Tutissimum c · s-
REMEDIUM .

Item quoddam aliud scriptum, qualiter debent
Fratres vivere in eremitoriis, et incipit : Illi , qui
VOLUNT RELIGIOSE .

Item aliquas devotas orationes.
Item Cantica in vulgari.
Item quasdam Laudes in vulgariad Sorores san¬

ctae Clarae . Hactenus Marianus, scriptor saeculi xv.
De horum variis etiam sparsim meminit Bartholo -
maeus Pisanus in libris Conformitatum , quos exeunte
saeculo xiv absolvit .

5 Lucas Waddingussaeculo χνπ α reverendissimo et α Waddin
patre Benigno Genuensi , generali Ministro suo jussus 9» cum com-
celebriorum sui Ordinis virorum scripta , quae delite- mentariis
scebant , typis edere, post diligentem indagationem ,

Anlv ^rP i,,!,
undique , quae potuit , conquisita S . Francisci Opu¬
scula , ac in tres tomulos seu libros distributa vulgari
curavit Anlverpiae in officina Plantiniana anno 1625 .
Primus tomulus complectitur Epistolas septemdecim
ad varios scriptas ; Opuscula diversa , Orationes ali¬
quot , Testamentum ipsius Sancti , et Laudes Testa¬
menti . Secundus Regulam primam Fratrum Mino¬
rum , eorumdem Regulam secundam , Laudes Regulae
secundae , Regulam Clarissarum , et Regulam Fra¬
trum ac Sororum de Pcenilentia . Tertius continet g
Collationes monasticas viginti octo; Officium Passio¬
nis Dominicae ; Cantica spiritualia tria : Apophthe -
gmala ; Familiaria colloquia , Prophetias , Parabolas
et Exempla ; Benedictiones ; Opuscula et sententias .
Addit et Appendicem , in qua recensuit Sermones
breves septem, Opuscula duo , Vitam S . Francisci ;
Famam ejus posthumam , et Nicolai Lijrani contem¬
plationem de ejusdem Sancti gestis .

4 Haec omnia Opuscula praefixis argumentis et ac sine illis
capitibus distinxit , eruditis annotationibus illustra - αί<&* edita,
vit , ac denique lotum Opus dedicavit illustrissimis
ac reverendissimis Gabrieli de Treio , S . R . E . Car¬
dinali , ejusque germano fratri Anlinio de Treio ,
Carthaginensi episcopo , quorum prioris Epistola me¬
ritas eorumdem Opusculorum laudes continens , loti
Operi praemissa legitur . De iisdem rursum meminit
Waddingus in Scriptoribus Ordinis Minorum , ubi
de iteratis editionibus ait ; Ut vero ipsa Opuscula
facilius circumferrentur et prae manibus haberen¬
tur , impressa sunt seorsim absque commenta¬
riis (seu annotationibus Waddingianis) Mediolani ,
Alexandri® Statiellorum , Neapoli , Salamanticae ,
Lugduni et alibi. Nos solam praedictam editionem
Antverpiensem in Museo nostro habemus . Porro non
est mihi propositum de singulis agere , quod prolixio¬
ribus dissertationibus jam satis ample tradita S . Fran¬
cisci gesta plurimum augeret. Nec possum tamen F
omnia praeterire .

5 Ne quis ex hoc solo capite Opuscula illa, quod <tum
Latine passim scripta sint et sacrae Scripturae locis vetat credt

saepe referta , Francisco , velat homini idiotae, qualem Franciscl

ipse se vocitare amabat , ac divinarum Litterarum ’

experti , attribuere formidet , juverit cum Waddingo
in Praefatione ad lectorem observasse ex Vita illius

per S . Bonaventuram scripta , ipsum in adolescentia ,
priusquam animum adpaternam mercaturam adjecit ,
aliqualemlitterarum notitiam sibi comparasse . Certe
non fuisse illum Latinae linguae plane ignarum , ad¬
verti in Commentario praevio num . 77 ex ipsius bio-
graphis , qui tradunt , eum , audita in Missa sancti
Evangelii lectione , priorem vitae et habitus normam
mutasse . Quae vero adolescens didicerat , postea non
neglexisse , probat Waddingus ibidem ex S . Bona -
venturae Epistola ad magistrum innominatum post
medium de Francisco dicentis : Cum paucas literas
sciret , postmodum in literis profecit in Ordine, non
solum orando , sec etiam legendo . Constat quoque ,
illum sacro diaconatus Ordine initiatum fuisse , ad

quem certe saltem aliqualis Latini sermonis notitia
requiritur . Non adeo igitur Latinae linguae rudis
fuisse credi potest Franciscus , quin sui animi sensa
Latine explicare potuerit , maxime stilo simplici , quali ,
dicta Opuscula conscripta sunt .

105 6 De

ACCTOBE
c . s

ut probatur ,

illoque vero
digna sunt ,

B

Incertum est,
quo tempore
scripta sit

C

epistola apud
Waddingum
secunda ,

6 De sacrarum litterarum studio ex eadem S . Bo -
naventuree Epistola de illo haecetiam ibidem trans -
scripsit Waddingus : Unde scias , quantum sibi
placuerit studium sacrae Scripturae , audivi ego a
Fratre , qui vidit , quod , cum Novum Testamentum
venisset ad manus suas , et plures Fratres non pos¬
sent simul habere , dividebat per folia , et singulis
communicabat , ut omnes studerent , nec unus al¬
terum impediret Quam vero ipse lecta, sollicite man¬
daret memorise , docet denuo S . Bonavenlura . in Vita
apud me num . 152 dicens : Legebat quandoque in
libris sacris ; et , quod animo semel injecerat , tena¬
citer imprimebat memoriae : quia non frustra men¬
talis attentionis percipiebat auditu , quod continuae
devotionis ruminabat affectu .

7 Denique de scientia per orationem divinitus ac¬
cepta praemiserat ibidem Bonavenlura : Ad tantam
autem mentis serenitatem indefessum orationis
studium cum continua exercitatione virtutum Vi¬
rum Dei perduxerat , ut , quamvis non habuerit sa¬
crarum Litterarum peritiam per doctrinam , aeter¬
nae tamen lucis irradiatus fulgoribus Scripturarum
profunda miro intellectus scrutaretur acumine .
Penetrabat enim ab omni labe purum ingenium
mysteriorum abscondita ; et , ubi magistralis scien¬
tia foris stat , affectus introibat Amantis . Plura vide
ibidem . Jam si stilum spectes, is simplex quidem est;
non tamen vitiosus ; nec inanis , sed gravis ac soli¬
dus , easque virtutes spirat , quibus Franciscus maxime
excelluil ; ut , qui gesta illius ex datis Vitis noverit ,
eumdem in istis Opusculis facile agnoscat . Ego qui¬
dem , dum ea lego ac relego , Franciscum pauperem ,
humilem , Seraphicum , virum Apostolicum , mitem
ac misericordem in iis loguentem mihi videor
audire ?

8 Non omnia tamen a Waddingo recensita Opu¬
scula Francisci esse , res ipsa monet ; sed nec omnia
Francisco attributa seque certo illius esse , docet ipse-
met Waddingus in argumentis , quae, ut dictum est,
singulis praefixit , ubi rationes ab illo allegatas stu¬
diosus lector ponderare poterit . Ego enim hisce plu¬
ribus non immorabor , nonnulla alia solum breviter
annotaturus . Waddingus in Annalibus ad annum
1215 a num . 1 duas Epistolas , universis Christi
fidelibus inscriptas , quas in serie primas posuit ,
eodem anno 1215 , a S . Francisco , dum febribus
laborabat , scriptas credidit , quia secundam harum
Sanctus sic orsus est : Cum sim servus omnium ,
omnibus et servire teneor et administrare odorifera
verba Domini mei . Unde in mente considerans ,
quod , cum personaliter propter infirmitatem et
debilitatem mei corporis non possim singulos vi¬
sitare , proposui litteris praesentibus nuntiis verba
Domini nostri Jesu Christi , qui est Verbum Patris ,
vobis efferre , et verba Spiritus sancti , quae spiri¬
tus et vita sunt , de Verbo Patris . Propter hanc ,
inquam , allegatam infirmitatem debilitatemque cor¬
poris eamdem anno 1215 , quo Franciscum febribus
laborasse dixerat , scriptam statuit . Primam vero
epistolam , quse brevissima est, eidem anno illigavit ,
quod crederet , eam in eodem morbo exaratam esse ,
ac mox adeo omnibus placuisse , ut paulo post coactus
fuerit secundam illam longiorem scribere .

9 Verum ego in Commentario praevio num . 297
jam monui , assertas S . Francisci ad eum annum
febres nullo idoneo teste aut argumento niti . Deinde
etiamsi de his constaret , aliunde nulla suadet ratio ,
ob quam Sanctus de iisdem potius loqui censendus
sit , quam de aliis morbis , quibus illum alias confli¬
ctatum fuisse , certum est . Ipsemet Waddingus in
Annotationibus ad laudatam Epistolam num . (i cre¬
diderat , indicari hic infirmitatem illam , de qua
S . Bonaventura in Vita cap . 14 , apud me num . 206
ait : Coepit infirmitatibus multimodis laborare tam
graviter , ut vix in eo membrum aliquod remane¬
ret absque ingenti passionis dolore . Si certa esset
haec Waddingi opinio , eadem Epistola referenda
esset ad postremum vitae Sancti biennium , ad quod
spectat memorata illius a Bonaventura infirmitas ,
quae certe magis , quam ulla praecedens , apostolicum

Virum prohibuit singulos visitare . Ambiguum igitur D
est, quo tempore haec Epistola exarata sil .

10 Rursum Waddingus in argumento primae cujus pars
Epistolas , quae paucarum linearum est, dixerat , esse , essevidetur
qui judicent , eam a S . Francisco scriptam esse in Prima-
principio suae conversionis , ut Christianos omnes
invitaret ad puram et sinceram dilectionem Dei ,
cujus suavitatem ipse tum nuper gustaverat ; quod
cum opinione , quam in Annalibus tenuit , non cohae¬
ret . Mihi pene certum est, eam non nisi fragmentum
esse longioris , de qua nunc egimus ; tum quia velut
ejusdem pars legitur in Monumentis Ordinis Mino¬
rum , et apud Pisanum lib . i , Conformitate 12 ,
cap . 5 , fatente Waddingo , ac consentiente Ms . codice
Francisca .norum Lovaniensium in Brabantia nostra ;
tum quia in hoc codice tam apte cum ceteris cohae¬
ret , ut minime videatur eidem aliunde adjecta ; Wad¬
dingus vero solo Rodulphii ac Rebolledi exemplo
breviorem illam , velut a longiori distinctam , seorsum
edendam judicavit .

11 Sequitur apud Waddingum Epistola ad S . An - Atia ad
Ionium Lusitanum , Patavinum passim appellatum , S . Antonium ,
quas quia admodum brevis est, argumenti loco recen - οίί® ad
seo : Charissimo meo Fratri Antonio Frater Fran - s ■ Claramet
ciscus salutem . Placet mihi , quod sanctae Theologiae Socias *
literas Fratribus interpreteris , ita tamen , ut neque
in te , neque in celeris (quod vehementer cupio ) e
extinguatur sanctae orationis spiritus , juxta Regu¬
lam , quam profitemur . Vale . Duae sequentes Epistolae
inscriptae sunt S . Clarae et Sociabus ejus . Per pri¬
mam S . Franciscus spopondit , se et Fratres suos di¬
ligentem earum semper curam ac sollicitudinem
habituros . Hujus promissionis expresse meminit
S . Clara in Testamento suo apud nos tom . II Au¬
gusti , pag . 747 , num . 42 , ubi de S . Francisco ait :
Ad pietatem erga nos motus obligavit se , et per se ,
et per Religionem suam , habere semper de nobis ,
tamquam de fratribus suis , curam diligentem et
solicitudinem specialem . Verum ex eadem promis¬
sione magnas Franciscanis molestias circa S . Bona -
venlurae tempora creatas fuisse , observat Waddin¬
gus . Altera brevem exhortationem continet ad vitas
normam paupertatemque , quam profitebantur , per¬
petuo servandam . Hanc posteriorem editor credidit
fragmentum esse illius , quam Pisanus lib . ii , Con¬
fer mit . 6, parte u a Sancio ad illas scriptam esse ,
perhibet , paulo ante obitum , cum pollicitatione , fore
ut ab iisdem post mortem suam videretur . Verum
hanc opinionem in Annalibus ad annum 1226 ,num . 21 debilem esse, agnovit : nam revera unde
constare possit , brevem illam Epistolam , quae nec de
Francisci infirmitate , nec de promisso isto meminit ,
fragmentum esse illius , quae his de causis scripta pdicitur ?

12 Quae in eadem serie Epistola sexta est . Fratri una aut dua‘
Eliae, totius Ordinis vicario inscripta , Waddingus a(i Eliam> ad
ibidem ad supremum S . Francisci biennium post ac - Petrum Ca~

cepta sacra stigmata referendam putavit eo argu -
mento, quod crederet , Petrum Cathaneum , post cujus ordinisobitum Elias vicarius factus est , illo tempore obiisse ;
sed hanc sententiam mutavitin Annalibus , ubietCa -
thanei mortem et initium vicariatus Elix anno 1221
illigavit . Atque hoc quidem certe non recte , cum ex
dictis in Commentario praevio § 20 constet , Petrum
Cathaneum mense Martio anni 1224 obiisse . Admo¬
dum dubia est Epistola septima ad eumdem Eliam
vicarium , ipso teste Waddingo , qui eam ex Hispa¬
nico exemplari Latinam fecit . Octa vae inscriptio sic
habet : Reverendo in Christo patri N totius Ordinis
generali Ministro . Pro littera N . Waddingus in
Annalibus ad annum 1221 substituit Petro , nimi¬
rum . Cathaneo ; nec male , opinor , dummodo gene¬
ralis Ministri nomine hic veniat vicarius generalis ;
nullum enim praeter S . Franciscum , quamdm vixit ,
generale Ordinis ministerium gessisse, diximus in
Commentarii praevii § 17 ; et Marianus quoque su¬
pra num . 2 relatus inter Francisci Opuscula ex¬
presse memorat Epnslolam ab eodem missam Fratri
Petro Cataneo , suo vicario , non : Totius Ordinis
generali Ministro . Tam in hac , quam in duabus

A praecedentibus misericordia , patientia ac mite regi¬
men commendantur . Similis fere argumenti est nona ,
Ministris provincialibus Ordinis Minorum inscripta ;
sed suppositionis suspecta , ut ibidem videre licet .

qu<e sequun - 15 Tres , quae apud Waddingum sequuntur , de -

tres , velut tres cima , undecima , et duodecima , has habent epigra -

Smrsa , phas . Prima : Reverendis et multum diligendis
Fratribus universis Fr . Franciscus in Christo salu¬
tem . Secunda : Reverendis et multum diligendis
Ministro generali et ceteris Fratribus Ordinis Mino¬
rum Frater Franciscus in Christo salutem . Tertia :
In nomine sanctae Trinitatis et summae Unitatis ,
Patris et Filii et Spiritus sancti , Amen . Reverendis
et multum diligendis Fratribus universis , generali
Ministro Ordinis Minorum , domino suo , et ceteris
Ministris generalibus , qui post eum erunt , etomni -
bus Ministris et custodibus et sacerdotibus Frater¬
nitatis ejusdem , in Christo humilibus , et omnibus
simplicibus et obedientibus , primis et novissimis ,
Frater Franciscus , homo vilis et caducus , vester

parvus servus , saiutem in eo , qui redemit et lavit
nos in Sanguine suo . Dominus Jesus Christus , Al-
tissimus Filius nomen illi , qui est benedictus in
secula . Amen . Hactenus laudatus editor , qui tamen

pro tribus illis , velut diversis , Epistolis seorsum
edendis non omnes sibi consentientes habet , aliis eoe

B tribus geminam , aliis solum unicam facientibus ,
verisimilius 14 Agnoscit ipsemet , illarum primam velut unam

sunt una cum tertia recenseri in Bibliotheca Patrum edilio -

eademque num Parisiensis et Coloniensis , in Firmamento

Trium Ordinum ac Monumentis Ordinis Minorum

utriusque editionis . Agnoscit praeterea , easdem omnes
tres pro unica haberi apud Ubertum , seu Uberti -

num de Casali , atque in duobus codicibus Mss . con¬
ventus Assisiensis . Hisce ego addo codicem Ms .
conventus Lovaniensis Minorum , quocum easdem
tres epistolas collatas habeo , in quo has unica sic
continet , ut incipiat ab illa , quas Waddingo duode¬
cima est, decimam suis locis insertam habeat , finia -

turque cum undecima , atque omnia recte cohaereant ,
ac eodem etiam ordine in ea legantur salutaria mo¬
nita , quo illa breviter indicavit Pisanus in Confor -

mitate 12 , parte h . At Waddingus , Per se tamen ,
inquit , reponendam duximus ( Epistolam decimam )
cum Rodulph . lib . ii , fol . mihi 257 , et Rebol -

ledo i part . , lib . n , cap . 16 ; eo quod distinctum
sit utriusque (decimae scilicet ac duodecimae ) argu¬
mentum ; non eodem tempore scriptae , nec ad
eosdem sint missae ; haec tribus circiter annis ante

ejus mortem , illa paulo ante ; haec ad capitulum
generale , illa ad sacerdotes Ordinis ; ut ex eisdem

apud Rodulph . et earum titulis vel inscriptionibus
C colligere licet .

eodem tempore 1 § Rodulphi ac Ludovici de Rebolledo , utpole
scripta , recenliorum , auctoritas praeferri nequit iis , quae in

contrariam partem attulimus . Quod non idem sit in
omnibus Epistolae partibus argumentum scriptionis ,
nihil probat pro illa in duas tresve distrahenda ;
quid enim magis familiare est , quam in una eadem-

que epistola tractari varia , et a patre varia filiis
salutaria monita dari ? Diversitatem temporis , quo
scriptae sint , nec probare nisus Waddingus est, nec

ego ex earumdem lectione possum deprehendere . Ni¬
hilo magis evincitur ex earumdem titulis , quorum
primus apud ipsum hic est : Ad capitulum gene¬
rale n ; secundus est : Ad capitulum generale ; ter¬
tius : Ad sacerdotes totius Ordinis . Primum ac
secundum titulum accepit ex Rodulpho ac forte Re¬

bolledo ; pro tertio laudavit Pisanum , apud quem in

Conformitale 12 , parte n , cap . 7 recitatur locus

ejusdem Epistolae ex Epistola capitulo generali di¬

recta . Addit consentire laudatos duos codices Assi-

sienses , in quibus legitur : Litterae et admonitio bea -

tiss . P . N . Francisci , quam misit Fratribus ad

capitulum , quando erat infirmus ; verum , ut supra
dixi , is titulus praefixus est toti Epistolae , quae
omnes tres Waddingianas complectitur ; ideoque
Waddingo non favet , sed adversatur .

16 In Lovaniensi quoque codice unicae Epistolae ,
tres illas complexae, in margine adseriptus hic titulus

est : Epistola P . SSmi . ad reverendissimum P . Mi¬
nistrum generalem , ceterosque venerandos patres
Ministros provinciales , ac eorumdem R . P . vica¬
rios , custodes , guardianos , et ad Fratres omnes et
singulos ReligionisFratrum Minorum . Quid multa ?
Hujusmodi tituli a describentibus , non ab ipso
S . Francisco adscnpli fuere . At si ipsam epigraphen
longiorem , qualem apud Waddingum habet Epistola
duodecima , et in Lovaniensi codice unica tres istas
continens , consulamus , nihil coget nos credere , illam
ad solos Ordinis Minorum presbyteros directam
fuisse . Imo vero ad omnes, etiam non presbyteros ,
missam esse , probant ea verba : Et omnibus (in Lo¬
vaniensi additur Fratribus ) simplicibus et obedien¬
tibus , primis et novissimis . His de causis non pos¬
sum erudito Waddingo hic consentire ; ac multo mihi
verisimilius apparet , ex Epistola unica factam esse
trinam , dum unus unam , alter alteram ejusdem par¬
tem, prout opportunum erat ad argumentum , quod
tractabant , ex illa seorsum descripserunt . Quod au¬
tem eadem Epistola , uti in codicibus Assisiensibus
legitur , a S . Francisco data sitad capitulum , quando
erat infirmus ; ac proinde quando non poterat ipse¬
met capitulo de more praesidere ; verum quidem esse
potest , non tamen certum est ; quia nec in epigraphe ,
nec in ipsa Epistola , de capitulo mentio fit , potuilque
a Sancto ad omnes provincias encyclica destinari .
Ceterum etsi illa etiam Generali Ministro inscripta
sil , non propter ea credendus Franciscus est tunc non
gessisse supremam Ordinis praelaturam , qua illum
ad mortem usque functum esse, suo loco probavi ; sed
ex humilitate sic appellasse suum vicarium , simili
fere modo , quo Minores omnes ibidem Dominos suos
vocavit .

AOCTORE
c . s.

sed in tres
perperam
distracta .

E

17 Unus est in eadem Epistola locus , qui eamdem Recitatur ejus -
de suppositione aliquando suspectam fecit ; nimirum dem epistola!
hic : Moneo praeterea et exhortor in Domino , ut in locus ’ obquem

locis , in quibus morantur Fratres , una tantum llla

celebretur Missa in die secundum formam sanctae
Romanae Ecclesiae . Si vero in loco plures fuerint
sacerdotes , sic sit per amorem charitatis alter con¬
tentus audita celebratione sacerdotis alterius . Ad
haec Waddingus in Annotationibus ista observavit :
Hunc locum putavit Philippus Melanchthon haere¬
tico suo dogmati de abjurandis Missis privatis
favisse ; unde et pro eodem illum citavit in exe -
crabili illa Apologia Confessionis Augustanas art .
de Missa . Quod sane movit pium ac eruditum
virum Joannem Eckium in suo Enchiridio , ut

negaret , hanc Epistolam fuisse a D . Francisco con¬

scriptam . De quo etiam non leviter dubitavit illu -

striss . Card . Bellarminus lib . n de Missa cap . 10 ,
ad object . 12 , tom . III ; et Anton . Possevin . tom . I F
sui Apparatus sacri sub nomine : Franciscus Assisias .

18 Sed et addidit Eckius , nec filios ejus , Fratres nonnullis ca -

Minores , agnoscere Epistolam hanc inter cetera thoikis suppo .

Opuscula D . Francisci . In quo sane deceptus est :
sllioms sus pe -

in omnibus monumentis et Chronicis , tam anti - cta falt '

quis , quam novioribus , Ordinis Minorum , nullum

tam suum esse observatur , quam Epistola haec ;
nec illius esse , aliquando ante hos dubitatum
est etc . Post alia addit Waddingus , etiam in Cata¬

logo librorum cavendorum vel expurgandorum , qui
sub illustrissimo Cardinale Bernardo de Sandoval et
Roxas , archiepiscopo Toletano , supremo in ditioni¬
bus Hispaniarum in causis fidei inquisitore , prodiit
anno 1612 , ad hanc esse appositum hoc monitum :
Caute lege ; eamdemque cautionem etiam adhibitam
in tomis V et XIII Bibliothecae veterum Patrum
recentiorum editionum , in quibus eadem Epistola
inter S . Francisci Opuscula recensetur .

19 Waddingus nihilominus , motus omnium Mi - inde solum

norum auctoritate , ex quibus nominatim profert patet, S.Fran -

S . Bernardinum Senensem, qui tom . I Operum suo - ':ueum ex

rum , serm . 10 , art . 2 , cap 7 , utitur (inquit ) argu - humhtate

mento Francisci in hac epistola : Si Beata Virgo

Maria etc . , et quatuor vel quinque periodos citat

ejusdem sub Francisci nomine ; Waddingus , in¬

quam , non dubitavit eamdem pro genuino illius fcetu

agnoscere , et quantum mihi quidem apparet , recte .
Nam

AUCTORE
c . s .

divinique
Sacramenti
reverentia ,
non sine
exemplo desi¬
derasse ,

B

ne sui quotidie
Missam cele¬
brarent ; ad
id non vetuit ,

C

velut divina
institutioni
contrarium .

Num pro illa stat veterum auctoritas , nec in ea
quidquam continetur , quod vel a Francisci virtute
alienum sit , aut recte nequeat exponi . Rectissime
enim Waddingus ibidem observat , Franciscum quo¬
tidianam Missae celebrationem suis non vetuisse ,
velut divinae institutioni contrariam , sed solum dis¬
suasisse ex sensu humilitatis , metuque , ne illi ex quo¬
tidiana illius sacrosanli mysterii tractatione pau -
latim sua culpa intepescerent , ac minus reverenter ,
quam par est, ad illud accederent ; quie causae ipsum
quoque α sacro presbyteratus Ordine suscipiendo
deterruerunt .

20 Simili humilitate ac reverentia , notat , S . Bo -
naventuram , Francisci spiritus heredem, aliquando
per multos dies a celebrando abstinuisse , donec sacra
hostia a manu alterius sacerdotis celebrantis per
manum angeli ad illius os fuit delata ; nec defuisse
viros alios , pios et doctos , qui in ea essent sententia ,ut ex reverentia ac humilitate multoties abstinendum
crederent a sacra communione , quo ferventius deinde
ad eam accedatur . Haec pluribus videri possunt apud
laudatum Waddingum , ac etiam prolixius apud Be¬
nedictum XIV in suo Opere de Sacrificio Missae,sectione 2 , § 9 et sequentibus , ubi variorum insi¬
gnium virorum sensa , rationes et exempla in utram¬
que pariem profert et discutit , ac tandem concludit ,
magis consentaneam esse Jesu Christi et Ecclesiae
sensui quotidianam Missae celebrationem , modo
cum iis , quibus aequum est , dispositionibus cele¬
bretur . Porro non alias causas , quam quas dixi ,humilitatis et reverentiae , Franciscum impulisse , ut
quotidianam Missae celebrationem Fratribus suis
dissuaderet , cuilibet manifestum erit eam epistolam
legenti .

24 Totus enim in illa est, ut divini hujus mysterii
venerationem inculcet , doceatque , quanta cum animi
puritate , quanta cum humilitate , quam pura cum
intentione ac reverentia oporteat ad illud accedere ;unde et divinae Hostiae sanctitatem majestalemque ,ac nostram vilitatem considerans , exclamat : Totus
homo paveat , totus mundus contremiscat , et
caelum exultet , quando super altare in manibus
sacerdotis est Christus , Filius Dei vivi elc . Praemi¬
serat item haec : Si beata Virgo Maria honoratur ( ut
dignum est ) quia ipsum portavit in sanctissimo
utero suo , si beatus Joannes Baptista contremuit ,et non audebat tangere Domini verticem ; si sepul -
chrum , in quo pei ' aliquod tempus jacuit , sic ve¬
neratur ; quantum debet esse sanctus et justus et
dignus , qui non jam moriturum , sed in aeternum
victurum et glorificatum , in quem desiderant an¬
geli prospicere , contrectat manibus , corde et oresumit , et aliis ad sumendum praebet elc . Minis
quoque divinis terret , ne quis audeat indigne com¬
municare , idque solum agit , ut , quam potest ,maximam divinae Eucharistiae venerationem suis
persuadeat ; sed nullo vel levi verbo modove insinuat ,
quotidianam aut privatam Missarum celebrationem
sacerdotibus vetitam esse.

22 Imo vero , id omnino licitum esse , modo cumdebita reverentia fiat , in eadem epistola agnoverathis verbis : Rogo etiam in Domino omnes fratres
meos , sacerdotes qui sunt , et erunt , et esse cu¬
piunt Altissimi , quod , quandocumque voluerintMissam celebrare , puri et pure faciant cum reve¬rentia verum sacrificium Corporis et SanguinisDomini nostri Jesu Christi , sancta intentione etmunda , non pro ulla terrena re , neque timore vel
amore alicujus hominis , quasi placentes homini¬
bus elc . Nihil itaque in tota illa epistola est, quod
impium Melanchlhonis dogma sapiat , aut S . Fran -
cisco debeat abjudicari . Celerum ex eodem humili¬
tatis sensu facium videtur , quod idem sanctus Insti¬
tutor in Regula Clarissarum his sacris virginibusnon nisi sex vicibus singulis annis , Tertiariis vero
in horum Regula solum ter in anno , ad divinam
mensam accessum praescripserit . Ne quis tamen hinc
existimet , sanctissimum Virum a frequenti commu¬
nione , si cum debita praeparatione ac fervore fieret ,fuisse alienum , addo hic verba S . Bonavenlurx , in

Vita apud me edita num . 125 de eo dicentis : Fla - D
grabat erga Sacramentum Dominici Corporis fer¬
vore omnium medullarum , stupore admirans
permaximo illam carissimam dignationem et di -
gnantissimam caritatem . S®pe communicabat , et
tam devote , ut alios devotos efficeret , dum ad
immaculati Agni degustationem suavem , quasi
spiritu ebrius , in mentis ut plurimum rapiebatur
excessum .

25 Cardinalis Joannes Bona lib . i Rerum Litur - Altera ex
gicarum , cap . 14 scribit , eamdem epistolam S . Fran - eadem epistolacisco abjudicari , quod a veritate aberrent supra difficultas
dicta verba : Una tantum celebretur Missa in die tollitwr -
SECUNDUM FORMAM SANCTJE RoMANiE ECCLESIAS ; falsum
enim esse , hunc morem, tunc fuisse Romanae Ecclesiae ,ut quotidie unica tantum Missa in qualibet ecclesia
celebraretur ; nec fas esse suspicari , Virum sanctum
aut scienter scripsisse mendacium , aut Ecclesiae Ro¬
manae usum , qui tum vigebat , ignorasse . Fuerunt ,
qui crederent , Franciscum loculum hic esse vel de
Feria quinta Majoris hebdomadae, vel de Missa Con-
ventuali , quod postremum etiam Waddingo placuit
in Annotationibus ibidem . Ast mihi praeplacet lau¬
dati Cardinalis opinio , censentis , ista verba , secun¬
dum formam sanctae Romanse Ecclesiae exponenda
esse de Ritu Romanae Ecclesiae in Missae celebra¬
tione observando , non referenda ad unicam Missam E
in die celebrandam . Nimirum mandavit sanctus
Fundator , ut sui in Missae Sacrificio ritus Romanae
Ecclesiae accurate adhiberent , quemadmodum in Re¬
gula Minorum cap . 5 ait : Clerici faciant divinum
Officium secundum Ordinem sanet ® Roman ® Ec-
clesi ® . Haec de epistola 12 sufficiant .

24 Epistolam 15 , quas titulum habet Ad univer - Argumentum
sos clericos , Waddingus edidit ex duobus codicibus alterius epi-
Assisiensibus et Mariano Florentino , ex quo solo s,ol(p,
sequentem epigrapham eidem praefixit : Reverendis
in Christo dominis meis , universis clericis , qui
sunt in toto orbe , et vivunt secundum statuta Ca -
tholic ® fidei , Fr . Franciscus , parvulus et minimus
servus , salutem cum omni reverentia et osculo
pedum . In uno e duobus laudatis codicibus Assisien-
sibus , eodem editore teste, desunt titulus et epigrapha ;
in eorumdem altero inscriptionis loco hic legitur
titulus : De reverentia Corporis Domini , et de
munditia altaris ad omnes clericos . Sine epigrapha
etiam exstat in codice Lovaniensi , sed cum eodem
titulo , omissis tamen verbis : Ad omnes clericos ,
ibidemque epistola ipsa , praetermissis paucis lineolis , *
incipit : Attendamus omnes clerici . Datus titulus
argumentum epistolae continet .

25 In decimaquarta epistola , quam Waddingus aliarumqmex Hispanica Latinam fecit , S . Franciscus omnibus duarum ad
Ordinis Minorum custodibus commendavit , ut , quas variosscripta-
de sanctissimo Sacramento scripserat , litteras epi - 'rum <
scopis clericisque traderent , aliasque , quas tunc ad - F
didit , gubernatoribus populi . Per primas videtur
indicare epistolam , quaeproxime praecedit ; per alteras
vero eam, quae sequitur inscripta Universis potesta¬tibus et consulibus , judicibus atque rectoribus
ubique terrarum , atque omnibus aliis , ad quosist ® litterae pervenerint etc . Hujus epistolae haec
summa est : Commendat iis omnibus , ne proptermundanas curas in suam ipsorum aeternam perni¬
ciem obliviscantur mandatorum Dei ; hortatur eos,
ut ad Eucharisticam mensam digne accedere stu¬
deant , curentque , ut commissi suae curae populi sin¬
gulis diebus post meridiem vel vesperi ad referendas
Deo gratias publico signo invitentur .

26 Brevis est, sed paterni amoris indicio plena , datur item
quae apud Waddingum sequitur epistola 16 , cujus alia epistola
autographum , ipsa S . Francisci manu exaratum , ad Fratrem
editor asservari asserit inter reliquias in sacrario Leomm
Minorum Conventualium Spoleti ; quam ob rem
visum mihi est eam hic recitare . Frater Leo , Fr .
Franciscus tuus salutem et pacem . Ita dico tibi , Fili
mi , sicut mater ; quia omnia verba , qu ® diximus
in via , breviter in hoc verbo dispono et consilio .
Et si postea oportet propter consilium venire ad me
ita consilio tibi . In quocumque modo videtur tibi

placere

\

A placere Domino Deo , et sequi vestigia et pauper¬
tatem suam , faciatis cum benedictione Domini Dei ,
et mea obedientia . Et si tibi est necessarium pro¬
pter animam tuam , aut aliam consolationem tuam ,
et vis , Leo mi , venire ad me , veni . Vale in Christo .

exarata ; de 27 De causa hanc scribendi epistolam Waddingus
destinata ad salis verisimiliter haec annotavit : Quantum (inquit )
jacobam . alibi ex hac breviuscula et simplici epistola potui colli -

actumest . gere , Leo , beati Viri socius intimior , aliqualem
passus est spiritus molestiam . Quem ut suaviter
veluti materna teneritudine Vir sanctus instruxit ,
et in religioso aliquo coenobiolo ad animae quietem
reliquit , timens satanae astutias , et absentis filii
periculum , his eum verbis compellavit . Sic ipse ,
omnino verisimiliter . Forsitan ea spiritus molestia
fuerint inanes animi in rebus agendis scrupuli , quos
sanctus Pater tum suis per viam consiliis , tum hac
epistola eximere volens, suasit , ut ille, quodcumque
Deo placere judicaret , secure faceret (noverat enim
Leonem , virum esse timoratum ) aut , si vel sic haesi¬
taret , consilii causa ad se veniret , si vellet . Ultima
ex seplemdecim Epistolis , inscripta est Dominae
Jacobac de Septisoliis , de qua cum pluribus egerim
in Commentarii praevii § 27 , hic nihil annotabo .
Porro , qui laudatas litteras legerit , in earumdem
Auctore eximium divini honoris , proximique salutis

B zelum luculenter agnoscet .
Aliquot alia 28 Post memoratas epistolas , quas septemdecim

numerat , Waddingus subdit aliquot Opuscula , quae
solum breviter recensebo . Primum inscribitur :
Verba sacrae admonitionis B . Patris Francisci ad
omnes fratres suos ; quo titulo ait illud apud omnes
venire . Secundum , quod multo brevius est, ac pauca
in priori commendata repetit , praefixum titulum
habet .- Verba B . Patris N . Francisci ad humilitatem ,
obedientiam , devotionem et patientiam inducentia .
Tertio titulus est : De virtutibus , quibus decorata fuit
S . Virgo , et debet esse sancta anima . Monet tamen
Waddmgus , hunc titulum in unico dumtaxat duo¬
rum codicum Assisiensium , in quibus hoc Opusculum
legitur velut separatum ab eo , quod Verba sacrae
admonitionis dicitur , a se repertum ; nam inaltero
codice nullum eidem titulum praefixum esse ; in Spe¬
culo vero vitae S . Francisci hunc : Salutatio virtu¬
tum ; ac denique Opusculum illud etiam memorari a
Pisano et Marco Ulyssiponensi , sed alteri , quod
primo loco hic recensui , insertum . Assisiensi codici
addere potuisset Marianum Florentinum , num . 2

* relatum , qui eumdem titulum recitat ; verumtamen ,
quem habet Speculum , nempe editionis Bosquieri ,
magis congruit Opusculo , in quo virtutes quidem
salutantur , sed nulla fit de sancta Virgine Maria

C mentio .
ejusdem San - 29 Sequitur Opusculum De vera et perfecta laeti -
cti Opuscula, lia Fratrum Minorum , quam Sanctus in hilari pa¬

tientia atque omnis generis opprobriorum et afflictio¬
num tolerantia reponit . Subduntur Expositio beati
patris super Orationem Dominicam , quaepia ejus¬
dem Orationis paraphrasis est; deinde Laus Domini
Dei altissimi , quam ipsiusmet S . Francisci manu
scriptam , in ejusdemque conventu Assisiensi asser¬
vatam , et a se diligenter inspectam esse , testatur
Waddingus . Sequuntur praeterea variae Orationes ,
quarum aliae aliis certius Francisci sunt ; tum Te¬
stamentum ejusdem Sancti , ejusdemque Testamenti
Laudes , quibus tomus , seu liber primus Opuscu¬
lorum clauditur . Testamentum , quod certo Fran¬
cisci est, dedi in Commentario praevio § 27 . Laudes
alium habent auctorem , sed hactenus ignotum .

CAPUT II .

De Opusculis in libris secundo et tertio
contentis .

Dux Mino- ornum secundum Opusculorum S . Francisci
rum Regula Waddingus orditur a Regula Fratrum Minorum ,
ab ilio scrt-

q Ua m primam appellavit , qualis revera est e duabus ,
plw '

quae hodieque vulgatae exstant ; sed, ut mihi videtur ,

non omnium prima , quas scripsit S . Franciscus . adctohe
Ne actum agam , adeat , si lubet , studiosus lector , quae C . S .
super hoc argumento disserui in Commentarii praevii
§ 11 . Primam Regulam ab Innocentio III vivae vocis
oraculo probatam fuisse , constat apud omnes, tam
antiquos , quam recentiores ; sed horum aliqui apud
Waddingum laudati , id facium , statuunt praepropere
anno 1206 aut 1207 , alii justo serius anno 1212 ,
aut 1211 , quem annum ceteris praetulit Waddingus
in Annotatis , sed in Annalibus annum 1210 ; ego
vero in Commentario praevio § 7 ostendi , id conti¬
gisse anno 1209 , ac rei seriem exposui ibidem § 11 .
Quae sequitur , omnium ultima est, quam S . Fran¬
ciscus Minoribus suis scripsit , et hi hactenus obser¬
vant ab anno 1225 , quo eam Honorius III , Inno -
centii III in summum Pontificatum successor , bulla
edita confirmavit . Rationes hujus Regulae scribendae ,
utque scripto confirmaretur , petendi , ac totius rei
gestaeordinem explicavi in Commentario praevio §§ 21
et sequenti . Eamdem ipsamet S . Francisci manu
exaratam inter sacras reliquias in ipsius conventu
Assisiensi , atque ipsam etiam confirmationis Bullam ,
plumbo Pontificio munitam , anno 1619 a se visas
esse , asserit Waddingus .

51 Sequens Opusculum hunc ibi titulum habet : secundas Regu-
Laudes Secundae Regulae (omnium scilicet ultimae ) ice laus.
Fratrum Minorum a B . Patre prolatae . Cum breve e
sit , totum describo . Fratres mei et filii charissimi ,
praeclare nobiscum actum est in concessione hujus
Regulae . Haec enim , quae nobis proponitur , liber
est vitae , spes salutis , arrha gloriae , medulla
Euangelii , via Crucis , status perfectionis , clavis
paradisi , pactum aeterni foederis . Nemo vestrum
est , qui ignoret , quantum emolumenti conferat
nobis sacra Religio , cum colluctator et adversarius
noster ad omnes dolos vel cogitandos vel expli¬
candos mirus sit artifex , atque omnia , quae nocere
possunt , pro laqueis habeat . Unde complures , nisi
Religionis beneficio muniti essent , in summum
discrimen adduxisset . Hanc ergo vestram Regulam
scitote omnes , et in alleviatione taedii , et me¬
moria praestiti juramenti , cum interiore homine
de ea confabulamini , cum intentione eam adim¬

plendi semper prae oculis portate ; imo et cum ipsa
debetis mori . Rationes pro his Laudibus S . Fran -
cisco ut auctori attribuendis , et annotationes ad
easdem , legesis apud laudatum editorem .

52 Subditur Prima Regula sanctimonialium Scripsit item
S . Clarae , a B . Francisco pro eisdem conscripta . SanctusRegu -

Fuerunt quidem aliqui etiam ex Franciscanis , qui lam s - Claras

negarunt aut dubitaverunt , an Francisci esset, an
alterius : sed Francisco illam indubitanter adscribit
Waddingus , tam ibidem , quam in Annalibus ad p
annum 1224 num . 1 , ubi tamen in ea partem ali¬

quam concedit Cardinali Hugolino his verbis :

Uterque tam Cardinalis , quam Franciscus , super¬
erat Operi , et leges observandas simul ferebant ,
aptantes Minoriticas foemineae fragilitati . Licet has

ipsa Clara optarit et petierit , tamen Cardinalis ,
dum eas simul cum S . Francisco scriberet , non

poterat se cohibere a lacrymis , considerans vir¬

ginum fervorem , muliebri infirmitate superiorem .
Dum haerebat in verbo aliquo vel periodo Fran¬
ciscus , Hugolinus suam operam interponebat , et
circa quaedam mitiganda vel cautius praecipienda
suum dabat consilium ; qui etiam ex institutione ,
quam superius diximus aliis monialibus praescri¬
psisse , quaedam huic Regulae inseruit . Waddingo
consensit Cuperus noster in Commentario praevio ad
Vitam S . Clarae die 12 Augusti § 2 , ubi consuli

polest , ac simul legi ratio hujus Regulae scribendae ,
celeraque huc spectantia .

55 De eadem Regula aliisque monitis , quae et sociabus
S . Franciscus Clarae et sociabus ejus scripta reli - ejus , alteram-

quit , Clara ipsa in suo Testamento apud laudatum 9“c Tertiariis.

Cuperum § 5 , num . 42 meminit hoc modo : Postea

scripsit ( Franciscus ) nobis formam vivendi , et
maxime ut in sancta paupertate semper perseve¬
raremus . Nec contentus fuit in vita sua nos hor¬
tari multis sermonibus et exemplis ad amorem et

observantiam

